
Հայաստանի Հանրապետության բյուջետային համակարգի մասին» Հայաստանի Հանրա​պե​տու​թյան օրենքի 19-րդ հոդվածի 3-րդ կետին համապատասխան Հայաստանի Հանրապետության կառավարությունը ո ր ո շ ու մ է.
Հայաստանի Հանրապետության կառավարությանն առընթեր ազգային ան​վտան​գության ծա​ռա​յության պետական պահպանության ծառայության կողմից 2010 թվակա​նին արտասահմանյան գործուղումների քանակի ավելացմամբ պայմանավորված՝ Հայաստանի Հանրապետության 2010 թվականի պետական բյուջեով  նախատեսված Հայաստանի Հանրապետության  կառավա​րության պահուստային ֆոնդի հաշվին Հայաստանի Հանրապետության կառավարությանն առընթեր ազգային անվտանգության ծառայության պետական պահպանության ծառայությանը հատկացնել 50 000.0 հազ. դրամ (բյուջետային ծախսերի տնտեսագիտական դասակարգման «Արտասահ​մա​նյան գործուղումների գծով ծախսեր» հոդվածով, որից 2010 թվականի ինն ամսում՝ 25 000.0 հազար դրամ)։
ՀԻՄՆԱՎՈՐՈՒՄ
«Գումար հատկացնելու մասին» Հայաստանի Հանրապետության 
Կառավարության որոշման նախագծի ընդունման
«Գումար հատկացնելու մասին» Հայաստանի Հանրապետության Կառավարության որոշման նախագծի ներկայացումը պայմանավորված է ՀՀ բարձրաստիճան պաշ​տո​նա​տար անձանց արտասահմանյան գործուղումների քանակի ավելացմամբ։ Արտա​սահ​մա​նյան գործուղումների ընթացքում ՀՀ բարձրաստիճան պաշտոնատար անձանց ուղեկցող ՀՀ պետական պահպանության ծառայության զինծառայողների գոր​ծուղումների ծախսերը վճարվում են համաձայն ՀՀ Կառավարության 29.12.2005թ. թիվ 2335-Ն որոշման և համապատասխան այլ հրամանագրերի։
Հայտնում ենք Ձեզ, որ 2009թ. արտասահմանյան գործուղումների գծով ծախսերը կազմել են 84 348.6 հազար դրամ, իսկ 2010թ. օգոստոսի 17-ի դրությամբ ծախսերը կազմել են 90 836.0 հազար դրամ։ 2010թ. պետական բյուջեով 4222 (արտասահմանյան գործուղումների գծով ծախսեր) հոդվածով ՀՀ ՊՊԾ-ին հատկացվել է 75 000.0 հազար դրամ։ Ներքին հոդվածային վերաբաշխման արդյունքում այս հոդված է տեղափոխվել ևս 18 000.0 հազար դրամ։ Արդյունքում 93 000.0 հազար դրամից մնացել է 2 164.0 հազար դրամ։
Ծառայողական անհրաժեշտությունից ելնելով՝ խնդրում ենք Ձեզ ՀՀ Կառավարության պահուստային ֆոնդից ՀՀ պետական պահպանության ծառայությանը 4222 (Արտա​սահ​մա​նյան գործուղումների գծով ծախսեր) հոդվածով լրացուցիչ հատկացնել 50 000.0 հազար դրամ՝ ՀՀ ՊՊԾ զինծառայողների 2010թ. երկրորդ կիսամյակի գործուղումների ծախսերը վճա​րե​լու համար։
ԱՄՓՈՓԱԹԵՐԹ

«Գումար հատկացնելու մասին» Հայաստանի Հանրապետության 
Կառավարության որոշման նախագծի վերաբերյալ 

	Եզրակացություն


	Արդյունքը

	ՀՀ ֆինանսների նախարարություն

Նախագծում «գծով 2010թ. բյուջետային տարում» բառերը գտնում ենք նպատա​կահարմար փոխարինել «պետական պահպանության ծառայության կողմից 
2010 թվականին» բառերով
	Առաջարկված փոփոխությունները ներառվել են «Գումար հատկացնելու մասին» ՀՀ կառավարության որոշման նախագծում


